
PERMBLEDH]JE

Mbéshtetur né paraqitjen e vlerave té co-
pétimit té relievit ku mbizotéruese jané ato té
médha dhe mesatare, arrihet né pérfundimin se
jané rrjedhojé dhe njéherazi déshmi e njé evolu-
cioni morfotektonik e morfoklimatik relativisht
té vrullshém. Vlerat e dendésisé sé copétimit t&
relievit né kété pjesé kushtézohen nga: shtrirja e
shkémbinjve té papérshkueshém (rreshporé té
bute), shkalla e thellésisé sé copétimit, pjerrtésia
e shtratit té rrjedhjeve ujore, pjerrtésiné e shpa-
teve, etj. Natyrisht faktori kryesor, i cili ka ndi-
kuar né dallimin né mes té vlerave té copétimit
né relievin e njésive morfostrukturore éshté am-
plituda shumé mé e vogél e ngritjeve tektonike
té njésive morfostrukturore té¢ Gollakut ne kra-
hasim me ato t& Kopaonikut.

Fjalét kyce: copétimi vertikal, copétimi ho-
rizontal, thyrje tektonike, veprimtari erozive,
dendési e ndérthurjes.

SUMMARY

Based on introduction of the fissure values of
the landscape, where those large and medium
ones dominate, it comes to a conclusion that they
are an outcome and evidence of a morph tectonic
and morph climatic relatively vigorous changes.

The values of landscape fissure density in this part
are conditioned by: expansion of impenetrable
rocks (mild schistose), level of fissure deepness,
slope of water flow beds, slope of banks, etc. The
very low amplitude of tectonic increase of Gollak
morph structural units compare to those of Kopa-
onik is the main factor that influenced differentia-
tion between the fissure values in the landscape of
morpho structural units.

HyRrJE

Njéra prej njésive natyrore fiziko-gjeografike té
hapésirés sé Kosovés, pjesa VL e saj, z& njé vend té
réndésishém dhe me tipare karakteristike. Kufij-
té natyror té késaj hapésiré jané lugina e mesme e
lumit Ibér, nga Mitrovica te grykéderdhja e lumit
té Bistricés (dega e djathté) né VP, kurrizi krye-
sisht kodrinor i Cycavicés né JP, lugina e lumit té
Graqanicés dhe ajo e epérme e lumit té Ballabanit
né JL e lindje, kurse gjithé pjesa tjetér VL e veriore
deri te maja e Pangicit (2017m) kalon gjaté vijés
kufitare me Serbi-Mali i Zi. Ka njé shtrirje tipike
VP-JL me gjatési rreth 77km dhe gjerési 12-40 km,
kurse lartésiné me té larté e ka né skajin VP te maja
e Pangicit, ndér mé té lartat né Kosové. Nijésité
morfologjike kryesore té késaj pjese jané vargma-
let e Kopaonikut né VB, pellgu grabenor i Llapit né

VL, pjesa VP e Fushés sé Kosovés né JP dhe relievi
kodrinoro-malor i Gollakut né JL. Njé nga tregue-
sit morfologjik mé té dukshém té kétyre ndryshi-
meve jané vlerat e dendésisé dhe ato té thellésisé sé
copétimit té relievit té késaj pjese, té cilat paraqgiten
mjaft t&é ndryshme né varési té faktoréve dhe kush-
teve té zhvillimit. Rendésia e kétyre parametrave
éshté e madhe si né aspektin praktik ashtu edhe
né até teorik. Kéto vlera mundésojné té béhét pér-
caktimi i déndésisé sé ndérthurjes sé luginave, te-
rreneve karstike, si dhe zonave me veprimtari t&
madhe erozive etj. Pérmes vlerave té copétimit
vertikal ka mundeési té identifikohen hapésirat mé
thyrje tektonike té vogéla apo mé té médha si dhe
veprimtarit erozive né théllési.

METODA E PUNES

Kategorizimi dhe krijimi i hartave te vlerave
te copétimit té relievit éshté kryer me GIS dhe
Remote Sensing. Ne radhé té paré éshté béré
digjitalizimi i izohypseve dhe transformimi ne
pikésell me vlera tri dimensionale pas se cilave
pason gjeoreferencimi dhe krijimi i MDRSAR
ku distanca hapsinore ne mes pikave éshté 20m.
Pas formimit t&¢ MDR-sé né formatin GRID né&
nuancat e té pérhimtés krijohén kushtét e trans-
formimit mé té lehté dhe mé saktési t& madhe
né Virtual GIS. Kjo ka mundesuar interpolimin
e pikave me vlerat tridimensionale dhe krijimin
e hartave te punés.

ANALIZAT E VLERAVE TE COPETIMIT TE RELIEVIT

Né kuadrin e karakteristikave té pérgjithshme
té relievit, té pjesés VL t&é Kosovés krahas relievit
malor té Kopanikut njé vend té réndésishém
zéné edhe relievi kodrinor, i cili shtrihet gati téré-
sisht né territorin e Gollakut. Ndryshimet e larté-
sive midis relievit malor ndaj pellgut grabenor
té Llapit dhe Fushés sé Kosovés arrijné 900-1400
m, kurse e atij kodrinor té Gollakut 200-500 m.
Kéto vlera té ndryshimit té lartésive relative né
relievin e késaj pjese lidhen drejtpérdrejté me
amplitudén e diferencimit tektonik té ri dhe atij
té sotém midis strukturave gjysémhorstike té
Kopaonikut e Gollakut dhe atyre grabenore té
Llapit e Fushés sé Kosovés. Pjesa mé e madhe e
relievit malor shtrihet né lartésiné 1000-1200 m, e

cila éshté pothuajse e pérafért me lartésiné mesa-
tare té tij, kurse ajo e relievit kryesisht kodrinor té
Gollakut arrin 700-900 m, duke pasqyruar késh-
tu drejtpérdrejté vlerat e diferencimit tektonik té
strukturave ku éshté modeluar ky reliev.

Rrjedhojé e késaj dukurie tektonike jané ndry-
shimet morfologjike midis shuméllojshmérisé sé
formave té relievit t¢ ndihmuara edhe nga pér-
bérja litologjike me shkallé fortésie t& ndryshme
midis magmatikéve e terrigjenéve. Njé nga tre-
guesit morfologjik mé t€ dukshém té kétyre ndry-
shimeve jané vlerat e dendésisé dhe ato t& thellé-
sisé sé copétimit té relievit t& késaj pjese, té cilat
paraqiten mjaft té ndryshme né varési té faktoréve
dhe kushteve t& zhvillimit.

Shkémbinjét flishor ndértojné pjesén mé te
madhe té njésiné morfologjike té Gollakut dhe
pjesén VL té kurrizit malor t&é Kopaonikut, té cilét
formojné kryesisht relieve kodrinore shumé té
copétuara nga rrjeti e dendur i rrjedhjeve ujore.
Shkalla e kétij copétimi lidhet edhe me shkallén
e larté té copétimit tektonik té kétyre shkémbinj-
ve né drejtim kryesisht VP-JL, duke kushtézuar
njé drejtim té tillé edhe té luginave lumore krye-
sore. Réndésia morfologjike e tyre lidhet edhe
me ripértéritjen tektonike té kétyre shkémbinjve,
me amplitudé 800-1400 m, duke krijuar forma té
larmishme e me kontraste morfologjike té duk-
shme, vecanérisht né VL t&é Kopaonikut.

Natyrisht njé shtrirje té gjeré né kété pjesé
kané edhe shkémbinjté magmatiké intruziv, ul-
trabaziké dhe ato efuziv diabazik, andezite, ba-
zalte etj, duke u renditur menjéheré pas atyre
terrigjen té lartpérmendur me moshé nga Jurasi-
ku né Miocen. Pjesa dérmuese e tyre ndértojné
relievin mé té larté malore té pjesés VP té varg-
malit t& Kopaonikut, duke kushtézuar njéherazi
edhe vlerat e larta té dendésisé dhe thellésisé
sé copétimit té tij. Shkalla e larté e tektonizimit
té tyre, lidhur me tektonikén e re bllokore dhe
shképutjet e dendura tektonike gé i shogérojné
kryesisht té karakterit normal, qé kané pércak-
tuar njéherazi edhe kontrastet morfologjike
té theksuara né reliev. Né trajtén e brezave me
gjerési 1-4 km kéta shkémbinj shtrihen né ska-
jin lindor e peréndimor té pellgut grabenor té
Llapit dhe té njésisé morfologjike té Gollakut,

duke krijuar relieve me ndryshime té dukshme
ndaj atyre té formuar né flishet kufizuese. Vlen té
theksohet se né pérgjithési réndésia morfologjike
e kétyre shkémbinjve lidhet ngushté jo vetém me
shkallén e fortésisé sé tyre, por edhe me vlerat e
amplitudés sé ngritjeve tektonike té reja ku ato
jané pérfshiré.

LEGJENDA

Fig. 1. Harta e copétimit horizontal té relievit

Vlen té theksohet se arealet e shtrirjes sé vlerave
té dendésisé sé copétimit té relievit né kété pjesé
kushtézohen drejtpérdrejté me ato té shtrirjes sé
shkémbinjve té papérshkueshém, vecanérisht té
atyre rreshporé té buté. Né vlerat e kétij copétimi
ndikon, gjithashtu shkalla e thellésisé sé copétimit,
me té cilin lidhet niveli bazé lokal i erozionit dhe
pjerrésia e shtretérve té rrjedhjeve ujore, sé bashku
me pjerrésiné e shpateve. Natyrisht vlerat mé té
médha té dendésisé sé copétimit shtrihen né pjesén
JLe]P té vargut malor t&€ Kopaonikut(4-7km/km?),
ku dallohet sidomos sektori i epérm i rrjedhjes sé
lumit Llap e Bistrica. Ndérsa né Gollak, me vlera
té médha karakterizohet pjesa veriore, veganérisht
sektori i epérm i rrjedhjes sé lumit té Batllavés dhe
Graganicés (Figura 1).

Kéto dukuri te dendésisé sé copétimit né ter-

ritoret e lartpérmendura té késaj pjese lidhet né

radhé té paré me pérbérjen terrigjene dhe mag-
matike tepér té copétuara nga shkalla e larté e
tektonizimit té tyre, vecanérisht e kétyre té fundit
tepér té ndjeshme ndaj veprimtarisé tektodina-
mike. Kesisoj kéta shkémbinj duke pasur para-
sysh shkallén e larté té tektonizimit kané kush-
tézuar edhe mundésiné e formimit té rrekézave
dhe rrekéve té cilat kané mundésuar kéto shkallé
copétimi. Késisoj népér kéto territore kemi te loka-
lizuara edhe njé numér té vendbanimeve té cilat
kané kushtézuar edhe démtimin e bimésive naty-
rore. Me kété té fundit lidhet edhe prania e kétyre
vlerave krahas faktoréve tjeré t& pérmendur mé
lart. Me shkatérrimin tektonik dhe faktorét qé u
pérmendén mé lart lidhen edhe vlerat mé té mé-
dha té copétimit té relievit pikérisht né territoret
e ndértuara nga shkémbinjté magmatike, té tille
si ne sektorin e epérm te lumit té Batllavés dhe
te ai i Bistricés (5-7km/km?). Kurse vlerat mesa-
tare t& dendésisé sé copétimit té relievit pérgjithé-
sisht shtrihen gjaté ujéndarésve té Gollakut, pra
midis luginés sé lumit té Batllavés, Térrnavés,
Grashticés, Sicevés etj, né té cilat ruhen fragmen-
tet e sipérfages erozionale neogjenike.

Neé kéto territore takohen edhe vlerat e vogla
té kétij copétimi, gjé qé lidhet edhe me pérmasat
e vogla té pellgjeve ujéembledhése dhe sasiné
e ulét té lagéshtisé (500-600 mm rreshje/vit).
Vlera té tilla jané karakteristiké edhe pér terri-
toret midis Bajgores e Kacanollit, me shkémbinj
magmatiké mioceniké (brekge, tufet vullkanike)
mjaft té géndrueshém ndaj veprimtarisé gérry-
ese té rrjedhjeve ujore.

Relievi i késaj pjese dallohet edhe pér vlerat
e médha té thellésisé sé copétimit, té cilat lidhen
ngushté me ato té dendésisé sé copétimit, pra edhe
mé pérbérjen litologjike nga shkémbinjté magma-
tiké té forté dhe pak té pérshkueshém, té pérfshiré
nga lévizjet tektonike ngritése me amplitudé té
madhe. Natyrisht dukuria morfogjenike e jasht-
me kryesore éshté veprimtaria e rrjedhjeve ujore
dhe shpélarjet e pérgendruara deri né pérmasat
e pérrenjve, té cilat kané krijuar vlerat e médha
té thellésisé sé copétimit té relievit, duke krijuar
kontraste morfologjike mjaft t& shprehura té tij.

Territoret me vlera t&¢ médha té thellésisé sé
copétimit, té cilat jané mbizotéruese né kété

Figura 2. Harta e copétimit vertikal té relievit

pjesé, jané ato deri né 300-500 m/km? dhe shtri-
hen né pjesén dérmuese te vargmali i Kopaoni-
kut, sidomos né pjesén VP té tij (Figura 2).

Kéto vlera shtrihen gjaté grykés sé rrjedhjes
sé epérme té Bistricés deri te maja e Pangicit, ajo
e lumit té Sedrave, t&é Dobravés, ku vecohen ato
té degézimeve té lumit té Llapit midis Sylevicés
dhe Murgullés. Pér ndryshim nga vargu malor i
Kopaonikut, relievi i Gollakut dallohet pér vlera
mesatare (150-300 m/km?) dhe t&é vogla (50-100
m/km?) té thellésisé sé copétimit té relievit. Té
parat shtrihen né sektorét e epérm té rrjedhjeve
ujore, e lidhen jo vetém me lartésité mé té mé-
dha né pjesén gendrore té Gollakut, por edhe me
shképutjet tektonike té shfrytézuara prej tyre.
Natyrisht faktori kryesor, i cili ka ndikuar né
kéto vlera, éshté amplituda shumé mé e voggl e
ngritjeve tektonike té njésive morfo-strukturore
té Gollakut ne krahasim me ato té Kopaonikut.

Kjo dukuri tektonike shprehet mjaft miré né
faktin se né té njgjtit lloje shkémbinjsh, pra mag-
matiké ose terrigjen, shtrihen terrene me vlera
té ndryshme té thellésisé sé copétimit. Késhtu
né shkémbinjté magmatiké té relievit malor né
rrjedhjen e epérme té lumit té Bistricés jané té
pranishme vlera shumé té médha té thellésisé sé
copétimit, kurse né sektorin e epérm té lumit té

Batllavés, i cili ndértohet nga té nj&jtit shkémbinj,
pérkundrazi takohen vlera mesatare deri né té
vogla té kétij copétimi. E njéjta dukuri ndodh
edhe né relievet e ndértuara prej shkémbinjve
terrigjen, té tillé si rrjedhja e lumit t&¢ Kagano-
1lit, me vlera té médha té thellésisé sé copétimit
né sektorin e epérm té tij, kurse ai i Térrnavés
dallohet pér vlera mesatare dhe té vogla té kétij
copétimi.

Lidhur ngushté me vlerat e dendésisé dhe ato
té thellésisé sé copétimit té relievit né kété pjesé
géndron edhe ekspozicioni i shpateve, i cili da-
llohet nga njé shtrirje e pércaktuar dukshém edhe
prej drejtimit té zgjatjes sé njésive morfostruktur-
ore kryesore. Drejtimet kryesore té ekspozicionit
té shpateve jané ai JP e VL, té cilét lidhen drejtpér-
drejté me njé shtrirje té tillé té strukturave dhe for-
mave kryesore té relievit gjaté tyre, pra kurrizeve
malore dhe luginave lumore (Fig. 3). Drejtimi gati
meridional i pellgut grabenor té Llapit ka pércak-
tuar drejtim té tillé edhe pér shpatet tektonike
kufizuese, kurse drejtimi JP i luginave gjaté pjesés
VP té vargmalit t&é Kopaonikut shprehet né ek-
spozicionin JL e VP té shpateve né kéto lugina.

Figura 3. Harta e ekspozicionit té shpateve

Mbéshtetur né paraqitjen e vlerave té copé-
timit té relievit né kété pjesé ku mbizotéruese
jané ato té médha dhe mesatare, arrihet né pér-
fundimin se ato jané rrjedhojé dhe njéherazi
déshmi e njé evolucioni morfotektonik e mor-
foklimatik relativisht té vrullshém edhe né ditét
e sotme. Né kété kuadér njohja e kétyre vlerave
dhe shpérndarja e arealeve té tyre né kété zoné,
paraqet réndési té vecanté praktike pér marrjen e
masave paraprake né drejtim té parandalimit té
démeve ekonomike, vecanérisht pér ndértimin e
gendrave urbane, infrastrukturés hidroteknike,
bujqgésisé, industrisé etj.

Alb:tet e Takimit Vijetor, Vell. 11, Nr. 2

